
 «ՈՌՈԳՄԱՆ ՆՊԱՏԱԿՈՎ 2021 ԹՎԱԿԱՆԻՆ ՍԵՎԱՆԱ ԼՃԻՑ ՋՐԱՌԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
 ՆԱԽԱԳԾԻ 
	1.Արտակարգ իրավիճակների նախարարություն

	30.04.2021թ.

	
	N 01/01.1/2174-2021

	«Ոռոգման նպատակով 2021 թվականին Սևանա լճից ջրառի մասին» Հայաստանի Հանրապետության կառավարության որոշման նախագծի վերաբերյալ Արտակարգ իրավիճակների նախարարությունն առարկություններ և առաջարկություններ չունի:
	Ընդունվել է:

	2. ֆինանսների նախարարություն

	05.05.2021թ.

	
	N 01/8-1/6912-2021

	«Ոռոգման նպատակով 2021 թվականին Սևանա լճից ջրառի մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է:

	3.ՀՀ շրջակա միջավայրի նախարարություն

	06.05.2021թ․

	
	N 1/10.5.4/6790-2021

	    Սևան-Հրազդան ոռոգման էներգետիկ համակարգից սպասարկվում է Արարատի, Արմավիրի, Արագածոտնի և Կոտայքի մարզերի շուրջ 31.4 հազ. հա հողատարածք, որի տարեկան պլանային ջրառը կազմում է շուրջ 470 մլն մ3: Հիմնական ջրաղբյուրներ են հանդիսանում Սևանա լիճը, Հրազդան գետը, Մարմարիկի, Ապարանի, Ազատի ջրամբարները, ինչպես նաև Մխչյանի և Ռանչպարի պոմպակայանները: 
Նշված 31.4 հազ. հա հողատարածքները ոռոգելու նպատակով ջրառաջարկը ներառում է.
1.	2021 թվականի ապրիլի 30-ի դրությամբ վերոնշյալ ջրամբարների ջրի լցվածության տվյալները.
•	Մարմարիկի ջրամբար՝ 16.6 մլն մ3 փաստացի լցվածություն, ինչից օգտագործելի ջրային ռեսուրսի ծավալը՝ 14.8 մլն մ3, 
•	Ապարանի ջրամբար՝ 41.550 մլն մ3 փաստացի լցվածություն, ինչից օգտագործելի ջրային ռեսուրսի ծավալը՝ 31.55 մլն մ3, 
•	Ազատի ջրամբար՝ 56.380 մլն մ3, ինչից օգտագործելի ջրային ռեսուրսի ծավալը՝ 47.38 մլն մ3, 
անհրաժեշտ է հաշվի առնել, որ դեռևս մայիս ամսվա ընթացքում ջրամբարների լցվածության ծավալն ավելանալու է և կրելու է շարունակական բնույթ,
	Չի ընդունվել:
Ապարանի ջրամբարի իշխման տակ գտնվող Քասախի ոռոգման համակարգի համար անհրաժեշտ տարեկան ջրաքանակը կազմում է 30 մլն մ3 (որի համար նախատեսված հողատարածքները և ջրապահանջը ներառված չէ Սևան-Հրազդան ոռոգման համակարգի իշխման տակ ընկած 31.4 հազ հա հողտարածքների մեջ):
Հաշվի առնելով Ապարանի ջրամբարի մեռյալ ծավալը՝ 10 մլն մ3 ս.թ. և մայիսի 13-ի դրությամբ Ապարանի ջրամբարի 44.55 մլն մ3 լցվածությունը հնարավոր է Սևան-Հրազդան ոռոգման համակարգին կատարել 4 մլն մ3 ջրալրում:
Ազատի ջրամբարի իշխման տակ գտնվող 7980 հա ոռոգելի հողատարածքների ջրապահանջը կազմում է շուրջ 98 մլն մ3 : 
Ազատի ջրամբարից նախատեսվել է ապահովել շուրջ 75 մլն մ3 և կախված Մխչյանի պոմպակայանի մղման խողովակաշարի մաշված և վթարավտանգ վիճակից նախատեսվում է  պոմպակայանից ապահովել շուրջ 6 մլն մ3: Մնացած ջուրը հնարավոր է ապահովել Հրազդան գետից:
Հրազդան գետով՝ ներառյալ Մարմարիկի ջրամբարը, ամբողջ տարին նախատեսվել է կատարել ջրառ շուրջ 193 մլն մ3 :    
Ռանչպարի 2 պոմպակայանով նախատեսվում է 9 մլն մ3  ջրալրում: Հաշվի առնելով պոմպակայանի մղման խողովակաշարի չափից ավել մաշված վիճակը, որը հնարավորություն չի տալիս  մեկից ավել ագրեգատներիի շահագործումը՝ մղման խողովակաշարերը վթարվում են:
Այսպիսով, ջրապահանջի և ջրառաջարկի համադրությունից պարզ է դառնում Սևան-Հրազդան ոռոգման համակարգի իշխման տակ գտնվող 31.4 հազ հա հողատարածքներին լիարժեք ջրապահովվածության համար անհրաժեշտ է Սևանա լճից իրականացնել օրենքով սահմանված մինչև 170 մլն մ3 ջրառ:
Միաժամանակ, Ջրային կոմիտեն իրականացնում է և շարունակելու է իրականացնել ջրի արդյունավետ կառավարում և եղանակային բարենպաստ (անձրևներ) տեղումնառատ պայմանաններով, ջրամբարների շարունակական լցվածության դեպքում հնարավորություն կլինի ոռոգման շրջանում  Սևանա լճից ջրառի չափաքանակը նվազեցնել։

	2.	Հրազդան գետից (ներառյալ Մարմարիկի գետը) տարեկան պլանային 200 մլն մ3 ծավալը (հաշվի առնելով նախորդ 3 տարիների տարեկան պլանային ծավալը և այս տարվա ջրառատ լինելու փաստը),
3.	շուրջ 40 մլն մ3 ջուր կարող են ապահովել Մխչյան 2 (Արտաշատի ջրանցքով) և Ռանչպար 2 (Ստորին Հրազդան ջրանցքով) պոմպակայանները, ինչը տեխնիկապես հնարավոր է: Քանի որ Մխչյան 2-ում կան 6 պոմպեր 1600 լ/վրկ արտադրողականությամբ, որից 2 պոմպը միայն մեկ խողովակի մեջ մղելով 3200 լ/վրկ ջրաելք կարող են ապահովել՝ մեկ օրում շուրջ 276.5 հազ. մ3 ջուր և 120 օրվա աշխատելու պայմաններում կարող է ապահովվել մոտ 33.2 մլն մ3 ջուր: Իսկ Ռանչպար 2-ը երկու պոմպի աշխատեցման դեպքում մի խողովակով կունենա 1500 լ/վրկ ջրաելք՝ մեկ օրում մղելով 129.6 հազ. մ3 ջուր, ինչը 120 օր աշխատելու դեպքում կապահովի 15.5 մլն մ3 ծավալի ջուր: Արդյունքում ոռոգման ժամանակաշրջանում ընդամենը 120 օր աշխատելու դեպքում 2 պոմպակայանները միասին կարող են ապահովել 48.7 մլն մ3 ջրածավալ (որի ջրաղբյուրները հանդիսանում են կոլեկտորա-դրենաժային ջրերը): Հաշվի առնելով այն փաստը, որ Արարատյան դաշտում մշակաբույսերի վեգետացիոն շրջանը միջինում կազմում է 210-230 օր, պոմպակայանների ընդհանուր 120 օրյա աշխատանքն իրատեսական է: Իսկ բարեխիղճ և արդյունավետ ոռոգում կազմակերպելու դեպքում հնարավոր է Սևանա լճից իրականացնել օրենքով սահմանված մինչև 170 մլն մ3-ից բավականաչափ պակաս ջրառ: Այսպիսով հաշվարկված ջրապահանջի (շուրջ 470 մլն մ3) և ոռոգման հնարավոր ջրառաջարկի (333.73 մլն մ3) տարբերությունը (շուրջ 140 մլն մ3) կազմում է Սևանա լճից առաջարկվող ջրառի չափաքանակը։ Թվային տվյալների վերլուծությունից պարզ է դառնում, որ դեֆիցիտի մասին խոսք լինել չի կարող։
Հաշվի առնելով վերոգրյալը առաջարկում եմ ոռոգման նպատակով Սևանա լճից 2021 թվականի ոռոգման շրջանում ջրառի չափաքանակը սահմանել մինչև 140 մլն մ3։

	[bookmark: _GoBack]Ընդունվել է:

	4. ՀՀ էկոնոմիկայի նախարարություն
	10.05.2021թ․

	
	N 01/6423-2021

	«Ոռոգման նպատակով 2021 թվականին Սևանա լճից ջրառի մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան։
	Ընդունվել է:

	5. ՀՀ արդարադատության նախարարություն
	21.05.2021թ.

	
	N01/27.4/13862-2021

	Նախագծի նախաբանում «էկոհամակարգերի» բառն անհրաժեշտ է փոխարինել «էկոհամակարգի» բառով՝ նկատի ունենալով տվյալ իրավական ակտի վերնագրի պահանջները:
	Ընդունվել է։



